
       დოქტ. ვლადიმერ  ასათიანი 

        საგანი, ფიგურატიული პლასტიკის სტილიზაცია (ხატვა, ფერწერა).  

        საგანი, ჟანრული, ფიგურატიული კომპოზიციის მოდელის პლასტიკა (საესკიზო 

სავარჯიშოები”). 

        ლექცია I 

        თემა: სტილიზაცია მხატვრობაში (განმარტება), ხელოვნების სტილი, მხატვრული მანერა, 

ხელოვნების მიმართულება და მხატვრული მიმდინარეობა (განსაზღვრებანი).  

    

    ტერმინი სტილიზაცია წარმოდგება ფრანგული სიტყვისგან style და ნიშნავს 

შემოქმედებაში, მსოფლიო ხელოვნებაში უკვე არსებული, ისტორიული ან თანამედროვე 

ფორმებისა და ხერხების გამოყენებას, მათ ისეთ შემოქმედებით გადამუშავებას, როდესაც, 

ერთის მხრივ, ნარჩუნდება მათი ხასიათი, თუ შეიძლება ასე ითქვას - მათი იერი, ხოლო 

მეორეს მხრივ კი, ისინი ახალ შინაარსულ კონტექსტში მოქცეულნი, საფუძველს უყრიან 

ახალი მხატვრული ფორმების შექმნას - ახალი ფორმებისა, რომელთა მიღმა ძველი იკითხება 

და ძალუმად გამოსჭვივის. 

    ინდივიდუალურ შემოქმედებაში სტილიზაციის წყარო, შეიძლება იყოს სხვა ხელოვანის 

სტილი ან მხატვრული მანერა, ან ხელოვნების მთელი მიმართულების, მხატვრული  სკოლის 

და მითუმეტეს ე.წ. დიდი ეპოქალური სტილის მხატვრული ხასიათი, მათში 

დამკვიდრებული ძირითადი გამომსახველობითი ფორმები და ხერხები; ხშირად 

მხატვრული სტილიზაციის წყაროდ ხალხური ხელოვნების ტრადიცია და მასში 

დამკვიდრებული ფორმები გვევლინება. 

    განვმარტოთ, რა იგულისხმება ტერმინებში - სტილი და მანერა, რა აერთიანებს და რა 

განასხვავებს მათ. 

   ტერმინი სტილი წარმოდგება ლათინური სიტყვისგან  stylus, რომელის თავის მხრივ 

წარმოდგება ბერძნულიდან stylos - დან და ნიშნავს საწერ ღეროს. ანტიკურ სამყაროში 

წერდნენ სპეციალური ღეროებით ცვილით დაფარულ ხის დაფებზე, რადგან ყოველდღიური, 

მიმდინარე საკითხების ჩაწერისთვის, პერგამენტი ცოტა იყო და ძვირად ფასობდა; ქაღალდი 

ევროპაში და ახლო აღმოსავლეთში კი, ჩინეთიდან, მხოლოდ შუა საუკუნეებში გავრცელდა. 

სტილი, როგორც მხატვრული მოვლენა, ეპოქის ხელოვნების თითქმის ყველა სახეობებში 

ვლინდება და აყალიბებს, ამა თუ იმ ისტორიული ეპოქის მხატვრული კულტურის საერთო 

ხასიათს. ხელოვნების და ზოგადად კულტურის ისტორია, ხასიათდება, ისეთი, დიდი 

ეპოქალური,  მხატვრული სტილებით, როგორებიცაა: უძველეს ცივილიზაციათა 

ხელოვნების - ძველი ეგვიპტეს,  შუამდინარეთის ხელოვნების  სხვადასხვა ეპოქის სტილები, 

ბერძნული კლასიკა, ელინიზმი, ბიზანტიური ხელოვნება, რომანული ხელოვნება და გოტიკა, 

კვარტოჩენტო (ადრეული აღორძინება), მაღალი აღორძინება, ბაროკო, კლასიციზმი და ა.შ.  

სტილი, თავისი ხასიათით აერთიანებს, ეპოქის ვიზუალური ხელოვნების სხვადასხვა 



სახეობებს - მხატვრობას, არქიტექტურას, გამოყენებით ხელოვნებას, რაც ბუნებრივია, რადგან 

მათი სინთეზი ორგანული ხასიათისაა და ისტორიულად არის განსაზღვრული, მაგრამ ამავე 

დროს, ის ვლინდება, ხელოვნების, ისეთ, შედარებით „დაცილებულ“ სახეობებშიც, 

როგორიცაა - ლიტერატურა, მუსიკა. ამავე დროს, სტილი განსაზღვრავს ინდივიდუალური  

შემოქმედების კავშირსაც, ეპოქის ხელოვნების მთლიან სახესთან.  

     მხატვრული სტილის, როგორც უფრო ზოგადი მოვლენის პარალელურად,  არსებობს 

მხატვრული მანერის, როგორც შედარებით უფრო კერძო ხასიათის მოვლენის  ცნება. 

მხატვრული მანერა შეიძლება დავახასიათოთ, როგორც მხატვრის ინდივიდუალური 

ხელწერა, გარკვეული მხატვრული მიმდინარეობის, ან  უფრო ზოგადად დიდი ეპოქალური 

სტილის ფარგლებში. მაგ. ველასკესიც და სურბარანიც ესპანური ბაროკოს ფერწერის 

წარმომადგენლები არიან; ამ დროს ესპანური ბაროკოს ფერწერა, თავისი ხასიათით, უკვე 

თავისთავად გამოირჩევა, ზოგადად, ბაროკოს ეპოქის ხელოვნების, როგორც დიდი სტილის 

(არქიტექტურის, ქანდაკების, მითუმეტეს მუსიკისა, ლიტერატურის და სხვ. სახეობებისგან 

და დარგებისგან), მაგრამ, ამავე დროს, ის რაღაცით განსხვავდება, ამ ეპოქის ფერწერის, სხვა 

ქვეყნების ნიმუშთა შორისაც. თავის მხრივ, მანერის თვალსაზრისით, ერთმანეთისგან 

განსხვავებულია, უკვე თავად,  ველასკესისა და სურბარანის ფერწერაც! ან კიდევ, სხავა 

მაგალითი: მონე, მანე, რენუარი და დეგა იმორესიონიზმის, როგორგ მხატვრული 

მიმდინარეობის,  უმნიშვნელოვანესი წარმომადგენლები არიან ანუ მათ აქვთ, რაღაც საერთო, 

მაგრამ, ამავე დროს,  თავისი ინდივიდუალური მანერით, ისინი განსხვავდებიან და რაღაც 

საერთოს ქონის მიუხედავად, დიდი შემოქმედებითი თვითმყოფადობითაც გამოირჩევიან. 

ზემოთქმულის შუქზე, მხატვრული მანერა, თავისი ინდივიდუალური ბუნების გამო, არ 

უნდა წარმოვიდგინოთ, როგორც, რაღაც იზოლირებული. როგორც, ზევით ითქვა, მის 

ჩამოყალიბებაზე გავლენას ახდენს ეპოქა და მისი სტილური მიმართულებანი, მაგრამ თავად 

გამოჩენილ ხელოვანთა ინდივიდუალური მანერებიც, თავის მხრივ, კვებავენ და ხასიათს 

სძენენ, ამდიდრებენ ერთმანეთს და თავისი ეპოქის ხელოვნების მთლიან სახესაც. 

    ვინაიდან, ამ კონტექსტში და სხვაგანაც ვახსენებ ისეთ ტერმინებს, როგორიცაა - 

ხელოვნების მიმართულება და მხატვრული მიმდინარეობა უნდა განვმარტო, რომ მათ 

განსაზღვრავენ, როგორც მხატვრულ მოვლენათა ისტორიულად ჩამოყალიბებულ ერთობას, 

რომელიც დამახასიათებელია, გარკვეული ეპოქებისთვის და ცალკეულ მხატვართა 

შემოქმედებისთვის, რომლებსაც იდეურ-ესთეტიკურ და მხატვრულ-ფორმალურ პრინციპთა 

შედარებითი/ფარდობითი  ერთიანობა გამოარჩევს. ხელოვნების მამართულებისა და 

მხატვრული მიმდინარეობის ცნებანი შინაარსობრივად უკავშირდებიან რა სტილისა და 

მანერის ცნებებს, განსხვავდებიან მათგან ხარისხობრივად. უნდა ითქვას, რომ ხელოვნების 

მიმართულებაც და მხატვრული მიმდინარეობაც, როგორც ესთეტიკურ-

სახელოვნებათმცოდნეო კატეგორიები, თავისი ზოგადობის ხარისხით, უფრო ვიწროა, ვიდრე 

ხელოვნების ე.წ. დიდი, ეპოქალური სტილი და უფრო ფართო და ზოგადია, ვიდრე 

მხატვრული მანერა.  ამავე დროს ესთეტიკასა და ხელოვნებათმცოდნეობაში არ არის 

დადგენილი, თუ როგორი ურთიერთმიმართებაა, ზოგადობის თვალსაზრისით, უკვე 

საკუთრივ, ხელოვნების მიმართულებასა და  მხატვრულ მიმდინარეობას შორის. უნდა 

აღინიშნოს, რომ მაინც, უფრო გავრცელებულია და ჭარბობს  აზრი, რომ ხელოვნების 



მიმართულება უფრო ზოგადი ხასიათისა და აერთიანებს მის ფარგლებში მოქცეულ 

მხატვრულ მიმართულებათა ჩამოყალიბებულ ქარაქტერისტიკებს.  

საშინაო დავალება: თეორიული ნაწილი: რა არიის  სტილიზაცია; რა განასხვავებს მხატვრულ 

სტილსა და მანერას? 

პრაქტიკული ნაწილი: დაათვალიერეთ ინტერნეტ რესურსებში, ძვ. ბერძნული კლასიკური  

ხელოვნების ნიმუშები (ქანდაკება, რელიეფი, კერამიკის მხატვრობა) და მათი სტილის 

გავლენით, სტილიზებით, შექმენით საკუთარი კომპოზიციის ესკიზი. მასალა და ფორმატის 

ზომა თავად შეარჩიეთ. 

ქბვემოთ ნიმუშად მოყვანილია პიკასოს რამდენიმე ნამუშევარი, რომლებიც მან მე-20 

საუკუნის ოციან წლებში ძვ. ბერძნული, კლასიკური ხელოვნების გავლენით და 

სტილიზაციით შექმნა. 

აგრეთვე გაჩვენებთ ს. ქობულაძის, შოთა რუსთაველის პორტრეტულ ფიგურას, რომელიც 

კლასიკური ბერძნული ხელოვნების გავლენით, სტილიზაციით შეასრულა მხატვარმა 

„ვეფხისტყაოსნის“ დასურათებისას. 

საერთოდ კლასიკური ბერძნული ხელოვნების პრინციპების სრული გადმოტანა, მათი 

იდეალიზაცია, ანუ მათდამი მიმბაძველობით, შექმნილი უტრირებულად სტილიზებული/ 

იმიტირებული ნამუშევრები, ორი ათასწლეულის გასვლის შემდეგ, კლასიციზმის, როგოც 

ხელოვნების ეპოქალური სტილისთვის იყო დამახასიათებელი. 

ჩვენ ასეთ სტილიზაციას არ ვითხოვთ, არამედ, როგორც ქვემოთ მოყვანილ 

მაგალითებიდანაც ჩანს, თქვენს ესკიზებში სტილიზაცია, უფრო ლატენტურად, 

ორიგინალურ ხედვასთან ერთად უნდა იყოს წარმოდგენილი. 

 

 



1ლექ. ფიგურატიული პლასტიკის სტილიზაცია, ჟანრული, ფიგურატიული კომპოზიციის 

მოდელის პლასტიკა,  პიკასო, ქალი ზღვასთან. 

 

 

1ლექ.ფიგურატიული პლასტიკის სტილიზაცია, ჟანრული, ფიგურატიული კომპოზიციის 

მოდელის პლასტიკა,  პიკასო, ქალები შადრევანთან. 

 

 

1ლექ.ფიგურატიული პლასტიკის სტილიზაცია, ჟანრული, ფიგურატიული კომპოზიციის 

მოდელის პლასტიკა, პიკასო, მორბენალი ქალები. 

 



 

1ლექ.ფიგურატიული პლასტიკის სტილიზაცია, ჟანრული, ფიგურატიული კომპოზიციის 

მოდელის პლასტიკა, პიკასო, ქალი თეტრეში. 

 

 

1ლექ.ფიგურატიული პლასტიკის სტილიზაცია, ჟანრული, ფიგურატიული კომპოზიციის 

მოდელის პლასტიკა, ს. ქობულაძე, რუსთაველი 



    დოქტ. ვლადიმერ  ასათიანი 

    საგანი, ფიგურატიული პლასტიკის სტილიზაცია (ხატვა, ფერწერა).  

    საგანი, ჟანრული, ფიგურატიული კომპოზიციის მოდელის პლასტიკა (საესკიზო 

სავარჯიშოები”). 

    ლექცია II 

     თემა: ხელოვნების კლასიფიკაცია, ურთიერთმიმართება ხელოვნების ისტორიას, 

ხელოვნების კრიტიკასა და ხელოვნების თეორიას შორის. 

ხელოვნების სახეობანი და დარგები, ჟანრის ცნება ხელოვნებაში, 

სახელოვნებო სტილი, მხატვრული მანერა, მხატვრული მიმდინარეობა. 

 

    ხელოვნება ზოგადად, სახეობრივ/სახოვან-ემოციური ცნობიერების ფორმაა; სახოვანი 

ნიშნავს წარმოსახვაზე დამყარებულს, ემოციური - გრძნობით გამოვლენილს; ე.ი. ხელოვნება, 

პირველ რიგში, აზროვნებს გძნობადი სახეებით, ხოლო, მაგ. მეცნიერება ლოგიკით და 

ცნებებით. ამავე დროს ხელოვნებაც არ უარყოფს და სპეციფიკურად ეფუძნება კიდეც 

განსჯას. ხელოვნება სპირიტუალური ანუ გონითი და ამავე დროს მატეტრიალური ფორმით 

არსებობს, რაც მასში ორგანულად არის შერწყმული. ხელოვნება, ადამიანის პრაქტიკულ-

გინითი საქმიანობის უძველესი სფეროა. სახვითი ხელოვნება, კი თავისი 

ნიმუშებით/არტეფაქტებით უძველესია, ხელოვნების სხვა სახეობათა შორის და მისი 

ისტორია, რამდენიმე ათეულ წელს ითვლის. 

     ხელოვნებას აქვს თავისი კლასიფიკაცია აქვს. იგი იყოფა: სახეობებათ, დარგებად, 

ქვედარგებად და ა.შ. მაგ. სახეობები – მუსიკა, ლიტერატურა, სახვითი ხელოვნება, თეატრი, 

კინო, არქიტექტურა გამოყენებითი ხელოვნება და დიზანი. თავის მხრივ მაგ.:  სახეობა – 

სახვითი ხელოვნება ანუ მხატვრობა იყოფა დარგებად – ფერწერა, გრაფიკა, ქანდაკება. დარგი 

ფერწერა იყოფა ქვედარგებად – დაზგური ფერწერა, მონუმენტური ფერწერა, დეკორატიული 

ფერწერა და ა.შ. ასევე იყოფა სხვა დარგებიც, რომელთაც აქ არ ჩამოვთვლით.  

    ხელოვნებას სხვა კლასიფიკაციაც  გააჩნია, მაგ. მას აქვს ჟანრები, სტილები, 

მიმდინარეობები. სტილი, ჟანრი, მიმდინარეობა შეიძლება საერთო იყოს არა, მარტო 

ხელოვნების სხვადასხვა დარგებისთვის, არამედ სახეობებისთვისაც. მაგ., პეიზაჟის ჟანრი 

საერთოა ფერწერისთვის და გრაფიკისთვისაც. პორტრეტის ჟანრი მათთვის და 

ქანდაკებისთვისაც. კომედიური ჟანრი შეიძლება თანაბრად მოთხოვნადი იყოს 

ლიტერატურაშიც, თეატრშიც, კინემატოგრაფშიც, როგორც ხელოვნების სახეობებში. 

    ჟანრი, გულისხმობს ხელოვნების კლასიფიკაციას ასახვის ობიექტის მიხედვით ანუ რა 

არის ასახული ხელოვნების ნაწარმოებში, და არა რა ფორმით და მასალით არის ასახული, 

როგორც ეს ხელოვნების სახეობათა და დარგთა კლასიფიკაციისას ხდება (ბგერა - მუსიკა, 

სიტყვა - ლიტერატურა, ფერი - ფერწერა და ა.შ.). თუ ხელოვნების ქმნილებაში ადამიანის 

სახეა გადმოცემული, მაშინ ეს პორტრეტია და სახვითი ხელოვნების, რომელიმე დარგის 

ნაწარმოების გარდა, ეს ჟანრი, ხელოვნების სხვა სახეობებშიც შეიძლება გვხდებოდეს და, ან 



ლიტერატურული, ან თუნდაც კინოპორტრეტი შეიძლება იყოს. იგივეს აქვს ადგილი - 

პეიზაჟის შემთხვევაშიც. ჟანრის ცნება, აგრეთვე, ხელოვნების ნაწარმოებთა კლასიფიკაციას, 

ასახულის ხასიათისა და თხრობის მიმართულობის მიხედით გულისხმობს. მაგ. სასაცილო 

და სამხიარულო კომედიური ჟანრისთვის არის დამახასიათებელი, ეს ლიტერატურა იქნება, 

მუსიკალური დრამა, კინო, თუ გრაფიკა; ასევე ტრაგედიის ჟანრის, როგორც ამაღლებულისა 

და ჰეროიკულის შემთხვევაშიც და ა.შ.  ჟანრები იმითაც განსხვავდება, თუ ცხოვრების რა 

სფეროს აღწერენ ხელოვნების, განსხვავებულ დარგთა ნაწარმოებები, ისტორიული თემა, 

ისტორიულ ჟანრს განკუთვნება, ფერწერასთან გვაქვს საქმე, კინოსთან, თუ 

ლიტერატურასთან; ბატალური ჟანრი მხატვრობაშიც არსებობს, კინოშიც და 

ლიტერატურაშიც. ე.წ. ყოფითი ჟანრი ჩვეულებრივი, ყოველდღიური ცხოვრების 

მოვლენებზე მოგვითხრობს და ძალზე პოპულარულია რეალისტური ხასიათის 

ხელოვნებისთვის. 

    სტილი, როგორც მხატვრული მოვლენა, ეპოქის ხელოვნების თითქმის ყველა სახეობებში 

ვლინდება და აყალიბებს, ამა თუ იმ ისტორიული ეპოქის მხატვრული კულტურის საერთო 

ხასიათს. ხელოვნების და ზოგადად კულტურის ისტორია, ხასიათდება, ისეთი, დიდი 

ეპოქალური,  მხატვრული სტილებით, როგორებიცაა: უძველეს ცივილიზაციათა 

ხელოვნების - ძველი ეგვიპტეს,  შუამდინარეთის ხელოვნების  სხვადასხვა ეპოქის სტილები, 

ბერძნული კლასიკა, ელინიზმი, ბიზანტიური ხელოვნება, რომანული ხელოვნება და გოტიკა, 

კვარტოჩენტო (ადრეული აღორძინება), მაღალი აღორძინება, ბაროკო, კლასიციზმი და ა.შ.  

სტილი, თავისი ხასიათით აერთიანებს, ეპოქის ხელოვნების სხვადასხვა სახეობებს - 

მხატვრობას, არქიტექტურას, რაც ბუნებრივია, რადგან მათი სინთეზი ისტორიულად არის 

განსაზღვრული, მაგრამ ამავე დროს, ის ვლინდება, ხელოვნების, ისეთ, შედარებით 

„დაცილებულ“ სახეობებშიც, როგორიცაა - ლიტერატურა, მუსიკა. სტილი განსაზღვრავს 

ინდივიდუალური  შემოქმედების კავშირს, ეპოქის ხელოვნების მთლიან სახესთან.  

     მხატვრული სტილის, როგორც უფრო ზოგადი მოვლენის პარალელურად,  არსებობს 

მხატვრული მანერის, როგორც შედარებით უფრო კერძო ხასიათის მოვლენის  ცნება. 

მხატვრული მანერა შეიძლება დავახასიათოთ, როგორც მხატვრის ინდივიდუალური 

ხელწერა, გარკვეული მხატვრული მიმდინარეობის, ან  უფრო ზოგადად დიდი ეპოქალური 

სტილის ფარგლებში. მაგ. ველასკესიც და სურბარანიც ესპანური ბაროკოს ფერწერის 

წარმომადგენლები არიან; ამ დროს ესპანური ბაროკოს ფერწერა, თავისი ხასიათით, უკვე 

თავისთავად გამოირჩევა, ზოგადად ბაროკოს ეპოქის ფერწერის, სხვა ქვეყნების ნიმუშთა 

შორის. თავის მხრივ, ერთმანეთისგან განსხვავებულია, თავისი მანერით, უკვე, თავად  

ველასკესისა და სურბარანის ფერწერაც. ან კიდევ, მონე, მანე, რენუარი და დეგა 

იმორესიონიზმის, როგორგ მხატვრული მიმდინარეობის,  უმნიშვნელოვანესი 

წარმომადგენლები არიან, ანუ მათ აქვთ, რაღაც საერთო, მაგრამ, ამავე დროს,  თავისი 

ინდივიდუალური მანერით, ისინი განსხვავდებიან და რაღაც საერთოს ქონის მიუხედავად, 

დიდი შემოქმედებითი თვითმყოფადობით გამოირჩევიან. ამავე დროს მხატვრული მანერა, 

თავისი ინდივიდუალური ბუნების გამო, არ უნდა წარმოვიდგინოთ, როგორც, რაღაც 

იზოლირებული. როგორც, ზევით ითქვა, მის ჩამოყალიბებაზე გავლენას ახდენს ეპოქა და 

მისი სტილური მიმართულებანი, მაგრამ თავად გამოჩენილ ხელოვანთა ინდივიდუალური 

მანერებიც კვებავენ და ხასიათს სძენენ, ამდიდრებენ ერთმანეთს და თავისი ეპოქის 

ხელოვნების მთლიან სახესაც.    



 

    მხატვრულ მიმდინარეობანიც მეტ-ნაკლებად ზოგადი სახის მოვლენებია. მაგ., 

იმპრესიონიზმი მე-19 საუკუნის მხატვრობაშიც (მანე, მონე, პისარო, რენუარი და ა.შ.) და 

მუსიკაშიც (კლოდ დებიუსი/1862-1918 წწ./, მორის რაველი/ 1875-1937 წწ.) აღინიშნება. 

კუბიზმი – ფერწერაშიც, გრაფიკაშიც და ქანდაკებაშიც აისახა, სიურეალიზმი – 

მხატვრობაშიც (სალვადორ დალი, რენე მაგრიტი), ლიტერატურაშიც (ანდრე  ბრეტონი) და 

კინემატოგრაფშიც (ლუის ბუნიუელი/1900-1983 წწ./, ჟან კოკტო/1889-1963 წწ./). ასევე 

ფუტურიზმი, სიმბოლიზმი და სხვ. 

    ასე რომ ხელოვნება, როგორც საგანი, ძალზედ მრავალმხრივია. მას მეცნიერების 

სხვადასხვა დარგები შეისწავლიან, ფილოლოგიიდან დაწყებული, მუსიკათმცოდნეობით 

დამთავრებული, მაგრამ მოხდა ისე, რომ იმ მეცნიერებას, რომელიც სახვით და გამოყენებით 

ხელოვნებას, აგრეთვე არქიტექტურას შეისწავლის ეწოდა ხელოვნებათმცოდნეობა. ამრიგად 

ხელოვნებათმცდონეობის საგანი, ადამიანის გონით-საგნობრივი, სულიერი და ამავე დროს 

ნივთიერი, წმინდა ესთეტიკური და ამავე დროს, პრაქტიკულ-ყოფითი დანიშნულების 

საქმიანობისა და მისი პროდუქტების – არტეფაქტების შესწავლა და ანალიზია. 

    მხატვრობა და არქიტექტურა – ქმნიან მატერიალურ ძეგლებს, გადაამუშავებენ ბუნებრივ 

და ხელოვნურ მასალას; ისინი ემსახურებიან სულიერებას და ამავე დროს ორგანიზაციას 

უკეთებენ ჩვენ მატერიალურ ყოფას. მათში განივთებულია ადამიანის გონი. ეპოქათა და 

გარდასულ ცივილიზაციათა სახე, რომელიც, პირველ რიგში, მათი ხელოვნების ძეგლებში 

შემოინახება. ეგვიპტური დამწერლობა, რომელიც ძირითადათ ეგვიპტური არქიტექტურის 

ძეგლებმა შემოგვინახა, მხოლოდ მე-19 საუკუნეში იქნა გაშიფრული, რამაც საშუალება 

მოგვცა გავცნობოდით ეგვიპტურ მწერლობას. ეგვიპტური არქიტექტურისა და მხატვრობის 

ძეგლები კი მანამდეც, საუკუნეების მანძილზე არ აძლევნდნენ კაცობრიობას გარდასული 

ეგვიპტური ცივილიზაციის სიდიადის დავიწყების საშუალებას და აღვივებდნენ მისდამი 

ინტერესს. 

     ცხადია, რომ თუ საქმე ხელოვნების ასეთ ხანგრძლივ – მრავალათასწლოვან, და ფართო 

(ხელოვნება მსოფლიოს ყველა კონტინენტზე არსებობს, ანტარქტიდის გარდა) 

გამოვლენასთან გვაქვს, მაშინ აუცილებელია ხელოვნებათმცდონეობის ფარგლებში, ისეთი 

დისციპლინის არსებობა, რომელიც ამ ზღვა მასალის შესწავლასა და სისტემატიზაციას 

მოახდენს. ეს დისციპლინა არის ხელოვნების ისტორია. თავად მისი დასახელება 

განსაზღვრავს მის ფუნქციას – ის შეისწავლის ხელოვნებას, მისი ისტორიული განვითარების 

პროცესში – პირველყოფილი ეპოქიდან დღემდე; აკეთებს ამას ზოგად – კულტურულ და 

ისტორიულ კონტექსტში, საზოგადოებრივ-ეკონომიკური ფორმაციის, პოლიტიკური 

ვითარების და ა.შ. გათვალისწინებით, რაც ზეგავლენას ახდენდა ხელოვნების ძეგლების 

შექმნაზე. აგრეთვე აანალიზებს ხელოვნების კერძო ასპექტებს, მაგ. – ახდენს ხელოვნების 

კონკრეტულ ნიმუშთა – არტეფაქტების ატრიბუტაციას და დათარიღებას. აღწერს რა 

ხელოვნების ნიმუშთა ფორმალურ ტექნიკურ და შინაარსულ თავისებურებებს, ამის 

ნიადაგზე განსაზღვრავს მათ სტილურ და ეპოქალურ კუთვნილებას. ახდენს ამ მონაცემთა 

განფენას სხვა ეპოქათა ხელოვნების ნიმუშებზე ანუ აწარმოებს მათ, შედარებით ანალიზსს. 

ამის საფუძველზე ხელოვნების ისტორია მხატვრულ გავლენათა ფაქტებს შეისწავლის.  



    ხელოვნების ისტორია მჭიდროდ არის დაკავშირებული ისტორიულ და კულტურის 

შემსწავლელ მეცნიერებებთან, არექოლოგიასთან, ეთნოგრაფიასთან და ა.შ. ხელოვნების 

ისტორიის არსებობის გარეშე შეუძლებელი იქნებოდა ხელოვნების თეორიული და 

კრიტიკული შესწავლა, ვინაიდან იგი გვაწვდის მასალას, პარადიგმებს, 

სახელოვნებათმცოდნეო აზრის განვითარებისათვის. 

     ხელოვნების კრიტიკა – ეს არის ხელოვნების არსებულ ნიმუშთა შეფასე-ბისა და 

შეფარდების დისციპლინა. მასში ყველაზე ცოცხალი რეაქცია აღიბეჭდება, მხატვრულ 

მოვლენებზე, ხდება ემოციური და განსჯითი შეხედულებების გადაჯაჭვა. იგი ეხმარება 

საზოგადოებას გემოვნების ჩამოყალიბებაში, მის აღზრდაში. ვინაიდან გამოთქმა 

გემოვნებაზე არ კამათობენ არამართებულია. გემოვნებას უფარდებენ, ხვეწავენ და 

ავითარებენ, სწორედ ეს არის ხელოვნების კრიტიკის, ერთ-ერთი ძირითადი ფუნქცია. გარდა 

ამისა ხელოვნების კრიტიკას აქვს მიმდინარე მხატვრული პროცესების ფიქსაციისა და 

აღნუსხვის ფუნქცია, რაც თავის მხვრივ ხელოვნების ისტორიას მასალას უმზადებს. ის 

გამოხმაურება და კოლიზიები, რომლებიც მაგ., აბსტრაქციონიზმის დამკვიდრებას თან 

სდევდა მე-20 საუკუნის განმავლობაში, ამჟამად, მდიდარ მასალას წარმოადგენს ხელოვნების 

ისტორიისათვის. 

    მესამე დარგი ხელოვნებათმცდონეობისა არის ხელოვნების თეორია – დარგი, რომელიც 

ყოველი ზემოთქმულის ნიადაგზე ახდენს ხელოვნების კონკრეტულ სახეობათა და დარგთა 

ზოგად კანონზომიერებათა და მათი სტრუქტურის კვლევას. ხელოვნების თეორია, არა 

მარტო ხელოვნების კომპლექსურ, მის დარგთაშორის კავშირთა შესწავლას აწარმოებს, 

არამედ პარალელებს ეძებს ხელოვნების სხვადასხვა სახეობებს შორის. მაგ., არქიტექტურასა 

და მუსიკას შორის. გავიხსენოთ ცნობილი გამოთქმა - „არქიტექტურა ეს ქვაში ამღერებული 

მუსიკაა“, რომელიც მეტაფორული ფორმით გადმოგვცემს ხელოვნების თეორიის მიერ 

გამოვლენილი ფენომენის არსს.  

    აგრეთვე, არსებობს ცნება ხელოვნებათა სინთეზისა და სინთეზურ ხელოვნებათა – 

რომლებიც ხელოვნების თეორიული განზოგადოების დონეს მოითხოვენ შესწავლისთვის. 

ხელოვნების სინთეზი, ეს ხელოვნების სხვადასხვა დარგთა და სახეობათა მხატვრული 

ხერხების ერთობლიობა და სახოვანი ელემენტების ორგანული მთლიანობაა. ის აყალიბებს 

რთული სტრუქტურის ხელოვნების ქმნილებათა მხატვრულ-სახობრივ ერთიანობას, მათ 

ფორმას. მაგ. ანტიკური ტაძარი, საინჟინრო კონსტრუქციისა და ლანდშაფტურ-ანსამბლური 

კომპოზიციის ანუ საკუთრივ არქიტექტურისა და ამავე დროს ქანდაკებისა და ფერწერის 

ჰარმონიული მთლიანობაა. 

    სინთეზური ხელოვნებების სახეობებშიც – თეატრი, კინო, მასობრივი სანახაობები (შოუ, 

ცირკი, ესტრადა და ა.შ.), აგრეთვე ხდება ხელოვნების სხვადასხვა სახეობების ელემენტების 

პარალელური გამოყენება, ერთი ავტონომიური სახეობის მთლიანობის ფარგლებში. მაგ. 

კინემატოგრაფი, და მისი სტრუქტურული ელემენტები – კინომხატვრობა, კინომუსიკა, 

სასცენარო ტექსტი (კინოდრამატურგია) და ა.შ. აქედან გამომდინარე, სინთეზურ 

ხელოვნებათა სპექტრით მოცემული ხელოვნებაც მოითხოვს თეორიულ გააზრებას.  



    ხელოვნების სხვადასხვა სახეობათა თეორიები – მუსიკის თეორია, თეატრისა და კინოს 

თეორია, ლიტერატურის თეორია, სახვითი ხელოვნების, გამოყენებითი ხელოვნებისა და 

არქიტექტურის თეორია ურთიერთგადაიკვეთებიან. 

    გარდა ზემოთქმულისა ხელოვნების თეორია გასულია უფრო ფართო ჰუმანიტარულ 

ველშიც, სადაც ის ფილოსოფიურ და ფსიქოლოგიურ მეცნიერებებთან არის დაკავშირებული 

– ესთეტიკა, როგორც ადამიანის გრძნობადი აღქმისა, სინამდვილის ესთეტიკური 

ათვისებისა და შემოქმედების კანზომიერებათა  შემსწავლილი მეცნიერება ასრულებს 

მეტათეორიის (გამაერთიანებელი თეორიის როლს) ხელოვნების კერძო თეორიებისათვის; 

მასთან არის დაკავშირებული ხელოვნების ფილოსოფიაც, როგორც დისციპლინა, რომელიც 

ხელოვნების მსოფლმხედველობრივ, იდეოლოგიურ მიმართებებს შეისწავლის და 

განსაზღვრავს ხელოვნების ადგილსა და როლს ყოფიერებასთან მიმართებით. 

 საშინაო დავალება: თეორიული ნაწილი. დაწერეთ რეფერატი - 1) „რას და როგორ 

შეისწავლის ხელოვნებათმცოდნეობა, რას გულისხმობს ხელოვნების კლასიფიკაცია“? 

2) რა მიმართებაა ხელოვნების სტილს, მხატვრულ მიმდინარეობასა და მხატვრულ მანერას 

შორის? 

3) რა არის ჟანრი? 

პრაქტიკული ნაწილი, შექმენით ჟანრული კომპოზიციის ესკიზი ე.წ. ყოფით ჟანრში, 

რეალიზმის მხატვრული მიმდინარეობის ფარგლებში, რომელშიც თქვენი ინდივიდუალური 

მხატვრული მანერის საწყისები გამოვლინდება. შემდეგ, სემინარზე ეს ნამუშევრები 

ერთობლივად გავაანალიზოთ. ქვემოთ, ასეთი მხატვრობის, ორი ნმუში არის მოცემული. 

  

  



2 ლექ. ფიგურატიული პლასტიკის სტილიზაცია“; 

ჟანრული, ფიგურატიული კომპოზიციის მოდელის პლასტიკა (საესკიზო სავარჯიშოები”). ჟ. 

შარდენი, მრეცხავი. 

 

 

 

 

2 ლექ. ფიგურატიული პლასტიკის სტილიზაცია “; 

ჟანრული, ფიგურატიული კომპოზიციის მოდელის პლასტიკა (საესკიზო სავარჯიშოები”). ჯ. 

მილე, ანჟელიუსი. 

 



    დოქტ. ვლადიმერ  ასათიანი 

    საგანი, ფიგურატიული პლასტიკის სტილიზაცია (ხატვა, ფერწერა).  

    საგანი, ჟანრული, ფიგურატიული კომპოზიციის მოდელის პლასტიკა (საესკიზო 

სავარჯიშოები”). 

    ლექცია III 

     თემა: ფიგურატიულობა და ფიგურატივიზმი ხელოვნებაში. 

     ფიგურატიული ხელოვნება (ლათინური figura - სახე, გამოხატულება) - ფერწერის, 

ქანდაკებისა და გრაფიკის ნამუშევრები, რომლებიც, დეკორატიული ორნამენტისა და 

აბსტრაქტული ხელოვნებისგან განსხვავებით,  გადმოსცემენ ბუნებრივი 

სხეულების/ობიექტების მიმსგავსებულ ფორმებს. ამავე დროს, ფიგურატიული ხელოვნება 

და ფიგურატივიზმი ზოგადად, არ უნდა გავაიგივოთ რეალიზმთან და მითუმეტეს 

ნატურალიზმთან, რადგან ის თავისი მოცულობითა და ისტორიით, გაცილებით უფრო 

მრავლისმომცველი და ხანგრძლივია. ფიგურატიულობა ხელოვნებაში არ ამოიწურება, 

რომელიმე, კონკრეტული ეპოქით - პალეოლითიდან თანამედროვეობამდე, კონტინენტით, 

მონუმენტური, დეკორატიული, მინიატურული, თუ დაზგური ხელოვნების დარგებითა და 

ჟანრებით, რომელიმე მხატვრული სტილითა, თუ მიმდინარეობით. ერთადერთი, რისი 

გამოყოფა შეიძლება, როგორც ყველაზე განმსაზრვრელისა ფიგურატიული ხასიათის 

ხელოვნებისთვის, არის ის, რომ მასში ძირითად როლს თამაშობს - ფორმის პლასტიკურობის 

პრინციპი! ცხადია, რომ ეს პრინციპი, ყოველთვის თანაბარი ძალით არ ვლინდებოდა; იყო 

ეპოქები, როდესაც ამის განხორციელება უმაღლეს დონეზე ხდებოდა, მაგ. ანტიკური 

საბერძნეთის, რომისა, თუ აღორძინების პერიოდის ხელოვნებაში; არც ახალი დროის 

ხელოვნებაში ხდება ამ პრინციპის თანაბარი გამოვლენა, და ალბათ ეს საჭირო არც არის, 

რადგან ხელოვნება თავისი მრავალფეროვნებით და მრავალსახეობით არის საინტერესო. 

    „ფიგურატივიზმი“ ხელოვნებაში ფიგურატიული ხელოვნების, მხოლოდ ერთერთ სტილს 

ეწოდება და ეს ორი ტერმინი სინონიმები არ არის. ფიგურატიულობა უფრო 

მრავლისმომცველია „ფიგურატივიზმთან“ შედარებით, როგორც უფრო ფართო 

მნიშვნელობისაა რეალისტურობა „რეალიზმთან“ და რომანტიკულობა „რომანტიზმთან“, 

როგორც მხატვრულ მიმდინარეობებთან შედარებით. მართალია ფიგურატიული ხელოვნება 

და ფიგურატიზმი, აბსტრაქციონიზმისა და კონცეპტუალიზმის, გარკვეული  ანტიპოდებია, 

მაგრამ უახლეს დროში, მათი კომბინაციები და ჰიბრიდული ფორმებიც შექმნილა, მაგ. ე.წ. 

„ნახევრადაბსტრაქციის“, რომელიც კანდინსკის და დე სტალის მხატვრობაში შეინიშნება, ან 

პიტ მონდრიანისეული „ნეოპლასტიციზმის“, ერთობ უტოპიური მიმართულების სახით, 

როდესაც ის „ახალი პლასტიკის“ შექმნას ე.წ. „გეომეტრიული პირველელემნტების (ხაზების) 

და სპექტრალურ ფერთა სიბრტყეებით (ლაქების)“ საშუალებით ცდილობდა. უფრო ადრე, 

ბუნებრივი პლასტიკურობისა და დეკორატიულ-აბსტრაქტული ელემენტების გაცილებით 

დამაჯერებელი კომბინაცია, მოდერნის (სხვანაირად - არტ ნუვოს, სეცესიონის) ხელოვნების 

სახით, შექმნეს ისეთმა გამოჩენილმა ხელოვანებმა, როგორებიც იყვნენ გუსტავ კლიმტი, 

ალფონს მუხა, არქიტექტორი ანტონიო გაუდი და სხვ. რომელთა ხელოვნებაში ფორმის 



აბსტრაგირებული, დეკორატიული ხასიათი და ფიგურატიული პლასტიკა ორგანულად არის 

შერწყმული. 

    საერთოდ უნდა გავიაზროთ, რომ ხელოვნების სფეროში ყოველგვარი დიფერენციაცია 

ატარებს, გარკვეულწილად პირობით ხასიათს. კონცეფციის ანუ ჩანაფიქრის, შეხედულებათა 

სისტემის გარეშე, ვერანაირი ხელოვნების ნაწარმოები ვერ შეიქმნება და კონცეპტუალურ 

ხელოვნებას, ასეთად იმიტომ მოიხსენიებენ, რომ ის გარკვეული კონცეფციის, მაქსიმალურად 

ტრანსპარანტულად, ყოველგვარ ბუნებრივ, საგნობრივ ფორმებთან შერწყმის გარეშე 

წარმოჩენას ცდილობს. ასევე, ფორმის საბაზისო განზოგადება, უხსოვარი დროიდან 

დამახასიათებელია ფიგურატიული ხელოვნებისთვისაც და მხატვრულობის, ერთ-ერთ 

უმნიშვნელოვანეს ხერხს წარმოადგენს; ეს საბაზისო ფორმის განზოგადება, ასახვის 

საგნის/ობიექტის დეტალებისგან,  გარკვეულ მომენტში, ხედვის განყენებას ანუ 

აბსტრაგირებას მოითხოვს. აქედან გამომდინარე, შეიძლება ვივარაუდოთ, რომ მაგ. 

აბსტრაქციონიზმში, ხელოვნებისთვის ამ ორგანული და ტრადიციული ელემენტის (ფორმის 

განზოგადება - განყენებულობის) აბსოლუტიზაციას ახდენს - გამოსახულების  საგნობრივი 

კომპონენტის „მოცილების“ მცდელობის გზით. ამით, აბსტრაქციონისტი მხატვრები 

ესწრაფვიან, მხოლოდ შინაგან განცდებზე, ილუზორულ წარმოდგენებზე დაფუძნებული, 

რეალობის „მატერიალური ზეგავლენისგან თავისუფალი“ ხლოვნების შექმნას.  

    აბსტრაქციონიზმის მამამთავარი ვასილი კანდინსკი თვლიდა, რომ საგნობრივი, 

ფიგურატიული ხელოვნება და აბსტრაქციონიზმი, სხვადასხვა, განცალკევებული მოვლენები 

კი არ არის, არამედ ხელოვნების ერთიანი ხის ღეროს ორი განშტოებაა. 

სამართლიანობისთვის უნდა დავუმატოთ, რომ ფიგურატიული მხატვრობის „განშტოება“, 

ისტორიულად, გაცილებით „გრძელი“ და „მრავალრტოიანია“ . სიურრეალიზმის 

უთვალსაჩინოესი წარმომადგენელი სალვადორ დალი კი თვლიდა, რომ აბსტრაქციონისტთა 

მცდელობა, მხოლოდ ფერადოვანი ლაქით მიანიჭონ გამოსახულებას ძალა გაუგებარია 

მისთვის, რადგან მხოლოდ ბუნებრივ ფორმათა ელემენტებთან ანუ ფიგურებთან შერწყმით 

იძენს ფერი თავის იდუმალ ჟღერადობას.  

    მხატვარი როდესაც ის ასახავს ბუნებრივ საგნებს, ისევ თავის შინაგან სამყაროს, განცდებსა 

და წარმოდგენებს გადმოსცემს ამით; ახორციელებს საკუთარ ესთეტიკურ იდეებსა და 

მხატვრულ კონცეფციებს; მიმართავს ფორმის განზოგადებასაც და იმავდროულად 

კონკრეტიზაციიასაც; განყენებულადაც უდგება რაიმეს და საჭირო მომენტში 

ჩაღრმავებულადაც. ყოველივე ეს ხელოვნების ცოცხალი, დინამიკური ბუნებიდან 

გამომდინარეობს. ფიგურატიულობა სხვადასხვა სახითაც ვლინდება ხელოვნებაში. 

რეალიზმის მხატვრობაში მაქსიმალურად მკაფიო ბუნებრივობას ესწრაფვის; ნატურალიზმის 

მიმართულებაში გადაჭარბებულად დეტალიზებურად, გარეგნულ ეფექტებს გადმოსცემს; 

კლასიციზმში ბუნებრივ ფორმათა მაქსიმალურ იდეალიზაციას ახდენს. ასევე 

განსხვავებულად ვლინდება ფიგურატიულობა ხელოვნების სხვა მიმართულებებშიც.                 

    დასკვნის სახით, უნდა ჩამოვყალიბოთ, რომ: ხელოვნებაში ფიგურატიუოლობა ის 

მოვლენა/თვისებაა, როდესაც ხელოვნების ქმნილებებში რეალური, ბუნებრივი, თუ 

ხელთქმნილი ობიექტები, მათი ფორმები (ანტროპომორფული, ზოომორფული, მცენარეული, 



ლანდშაფტური და სხვ.) ყოველთვის მეტ-ნაკლებად მკაფიოდ არის წარმოდგენილი. 

შესაბამისად, ფიგურატიულობასთან, ხელოვნების ის ჟანრები იქნება, ყველაზე მჭიდროდ 

დაკავშირებული, რომლებშიც ობიექტების უფრო საფუძვლიანი/სკრუპულოზური ასახვა 

ხდება, მაგ.- პორტრეტი, ნატურმორტი, ყოფითი და ისტორიული ჟანრის კომპოზიციები, 

ლიტერატურულ ნაწარმოებთა ილუსტრაციები, ადამიანთა და ცხოველთა ფიგურებით 

გამდიდრებული პეიზაჟები და სხვ. ფიგურატიულობა ხელოვნებაში ყველაზე მჭიდროდ 

უკავშირდება ადამიანურ/ჰუმანურ ფაქტორს, შემთხვევითი არ არის, რომ მე-20 საუკუნის 

დასაწყისში, როდესაც კუბიზმის, დადაიზმის, აბსტრაქციონიზმის და სხვ. ფორმალისტურ 

მხატვრულ მიმდინარეობათა ჩამოყალიბება ხდებოდა, ცნობილი ესპანელი ფილოსოფოსი 

ხოსე ორტეგა- ი-გასეტი ხელოვნების დეჰუმანიზაციის იდეით გამოდიოდა, რაც მისი აზრით, 

ხელოვნებაში ბუნებრივ ფორმათა და ადამიანურ განცდა-შეხედულებათა 

ტრანსლირებას/გადმოცემას გაანელებდა. ეს, მისი აზრით, ხელოვნებაში რევოლუციური 

ძვრების აუცილებლობით იყო განპირობებული. საბოლოო ჯამში კი, ფიგურატიულობა 

ხელოვნების ორგანულ და განუყოფელ ნაწილად დარჩა, ხოლო ფიგურატივიზმი ერთერთ 

მნიშვნელოვან მიმართულებად ჩამოყალიბდა, უახლესი დროის ხელოვნებაში, სახვითი 

ხელოვნების სხვა მიმართულებათა შორის. 

 

შასინაო დავალება: თეორიული, დაწერეთ რეფერატი ფიგურატიული მხატვრობა და 

გაარჩიეთ მისი, თქვენს მიერ შერჩეული, ერთ-ერთი ნიმუში. 

პრაქტიკული დავალება, შეარჩიეთ, რაიმე თემა და დახატეთ ამ თემაზე ფიგურატიული 

კომპოზიციის ესკიზი ფერში; შენდეგ გაარჩიეთ საკუთარი ნახატი, გაავლეთ პარალელები 

თქვენთვის საინტერესო, ცნობილ სურათთებთან.  

 

 

3 ლექ. ფიგურატიული პლასტიკის სტილიზაცია, ჟანრული, ფიგურატიული კომპოზიციის 

მოდელის პლასტიკა. პალეოლითური ვენერა. 



 

 

3 ლექ. ფიგურატიული პლასტიკის სტილიზაცია, ჟანრული, ფიგურატიული კომპოზიციის 

მოდელის პლასტიკა. ძვ. ეგვიპტე, ძველი სამეფოს ხელოვნება, ფარაონი მიკერინი ორი 

ქალღმერთთან ერთად. 

 

 

3 ლექ. ფიგურატიული პლასტიკის სტილიზაცია, ჟანრული, ფიგურატიული კომპოზიციის 

მოდელის პლასტიკა. ეტრუსკული ხელოვნება, ფრესკის ფრაგმენტი ტრიკლინიუსის 

სამარხიდან. 

 



 

3 ლექ. ფიგურატიული პლასტიკის სტილიზაცია, ჟანრული, ფიგურატიული კომპოზიციის 

მოდელის პლასტიკა. ძვ. ბერძნული ხელოვნება, მოქანდაკე ლეოქარე აპოლონ 

ბელვედერელი. 

 

 

3 ლექ. ფიგურატიული პლასტიკის სტილიზაცია, ჟანრული, ფიგურატიული კომპოზიციის 

მოდელის პლასტიკა. იან ვან ეიკი, კანცლერ როლენის მადონა. 

 



 

3 ლექ. ფიგურატიული პლასტიკის სტილიზაცია, ჟანრული, ფიგურატიული კომპოზიციის 

მოდელის პლასტიკა. რაფაელი, სიქსტინური მადონა. 

 



 

3 ლექ. ფიგურატიული პლასტიკის სტილიზაცია, ჟანრული, ფიგურატიული კომპოზიციის 

მოდელის პლასტიკა. სიქსტეს კაპელა, მიქელანჯელო, საშინელი სამსჯავრო. 

 



 

3 ლექ. ფიგურატიული პლასტიკის სტილიზაცია, ჟანრული, ფიგურატიული კომპოზიციის 

მოდელის პლასტიკა. ჰოლანდიური მე-17 საუკ. მხატვრობა, ფ. სანაიდერსი, თევზეულის 

დუქანი. 

 



 

3 ლექ. ფიგურატიული პლასტიკის სტილიზაცია, ჟანრული, ფიგურატიული კომპოზიციის 

მოდელის პლასტიკა. როკოკოს ხელოვნება, ჟ.ო. ფრაგონარი, საქანელა. 



 

3 ლექ. ფიგურატიული პლასტიკის სტილიზაცია, ჟანრული, ფიგურატიული კომპოზიციის 

მოდელის პლასტიკა. კლასიციზმი, ჟ. ლ. დავიდი, ჰორაციუსთა ფიცი. 

 



 

3 ლექ. ფიგურატიული პლასტიკის სტილიზაცია, ჟანრული, ფიგურატიული კომპოზიციის 

მოდელის პლასტიკა. იაპონური ხელოვნება, მე-19 საუკუნე, მხატვარი ხოკუსაი, დიდი 

ტალღა კანაგავაში. 

 



 

3 ლექ. ფიგურატიული პლასტიკის სტილიზაცია, ჟანრული, ფიგურატიული კომპოზიციის 

მოდელის პლასტიკა. გ. კლიმტი, კოცნა. 

 



 



3 ლექ. ფიგურატიული პლასტიკის სტილიზაცია, ჟანრული, ფიგურატიული კომპოზიციის 

მოდელის პლასტიკა. ს. დალი, ჯვარცმა ანუ ჰიპერკუბისტული სხეული. 

 

 

 

 

 

 

 

 

 

 

 



    დოქტ. ვლადიმერ ასათიანი 

     საგანი, ფიგურატიული პლასტიკის სტილიზაცია (ხატვა, ფერწერა).  

     საგანი, ჟანრული, ფიგურატიული კომპოზიციის მოდელის პლასტიკა (საესკიზო 

სავარჯიშოები”). 

     ლექცია IV 

    თემა: პლასტიკურობის კატეგორიის მნიშვნელობა სახვითი ხელოვნებისთვის, მისი 

წარმოშობისა და განვითარების ასპექტები. 

 

    ხატვა და ფერწერა - ფიგურატიული პლასტიკის კურსის ფარგლებში, უკვე გავეცანით 

პლასტიკის როლსა და მნიშვნელობას სახვითი ხელოვნებისთვის. აქ უნდა გავიმეოროთ, 

მასთან დაკავშირებული, ზოგიერთი, ძირითადი დებულება და გამოვკვეთოთ 

პლასტიკურობის, როგორც სახვითი ხელოვნებისთვის უმნიშვნელოვანესი კატეგორიის 

როლი, მსი წარმოშობისა და განვითაების ზოგადკულტურულ და ისტორიულ კონტექსტში. 

    ტერმინი პლასტიკა სხვადასხვა მნიშვნელობით გამოიყენება. ხშირად ამ ტერმინით 

ქანდაკურ გამოსახულებებს აღნიშნავენ, განსაკუთრებით სპეციალურ სამეცნიერო 

ლიტერატურაში, მაგრამ ფართო გაგებით, პლასტიკა არის მატერიალური სხეულის, 

ბუნებრივი თუ ხელოვნური ობიექტის აგებულება, რომელიც უშუალოდ არის 

ხელმისაწვდომი ცოცხალი ჭვრეტისთვის და ამასთან ერთად წარმოაჩენს მისი ხასიათის 

ძირითად თვისებებს. წარმოადგენს სახვითი ხელოვნების ერთ-ერთ ყველაზე მნიშვნელოვან 

კატეგორიას, ისევე, როგორც ვიზუალური ხელოვნებისა მთლიანად.  

  ტერმინ პლასტიკის სინონიმად, ზოგიერთ ენებში ტერმინი - „სტრუქტურა“ გამოიყენება; 

მაგ. მხატვრებისთვის არსებული ანატომიური დისციპლინის, ჩვენში მიღებული 

დასახელების - „პლასტიკური ანატომიის“ მაგივრად, ზოგან დასახელება -  „სტრუქტურული 

ანატომია“ გამოიყენება. ამით საკითხის არსი არ იცვლება, უბრალოდ, ტერმინი პლასტიკა 

უფრო ღრმა და მრავლისმომცველია, რადგან სხეულის აგებულების გარდა, მისი ხასიათის 

თვისებებს, ტექსტურისა და ფაქტურის თავისებურებებსა და მოძრაობის 

გამომხატველობასაც  გულისხმობს. მაგ. ათლეტის სხეულის ძვალ-კუნთოვანი აგებულების 

მიღმა არსებულ შრეებში, მისი ხასიათის სიმტკიცე და მედგარი ბუნება წარმოჩნდება, ამავე 

დროს, ფიგურის ძირითად ანატომიურ ფორმათა დამაჯერებელი დინამიკა გადმოსცემს მის 

ფიზიკურ ძალას; ეს ყველაფერი კი, მხატვრული სახის შექმნისა და პლასტიკის ენაზე 

ამეტყველების პირობაა.  

    მეტაფორულად, პლასტიკა შეიძლება მივიჩნიოთ არა გარკვეული, ობიექტის/სხეულის 

აგებულებად/სტრუქტურად, ისე, როგორც ის არსებობს ჩვენი აღქმისგან დამოუკიდებლად 

რეალობაში, არამედ ამ სხეულის საფუძველზე მიღებული, მხატვრული სახის აგებულებად 

ანუ, ამ ობიექტის მხატვრულ წარმოსახვასთან შერწყმის საფუძველზე მიღებული იმიჯის 

სტრუქტურად. ამის შედეგად ხდება, რეალურად არსებული სხეულის, ობიექტური 

რეალობიდან - მხატვრულ რეალობაში გადაყავანა, მისი ტრანსფორმაცია. 



    ჯერ კიდევ ძველი კლასიკური ფილოსოფიის დროიდან, და ამ მოსაზრების ფესვები კიდევ 

უფრო შორს მიდის, ანტიკური ხანის მითოლოგიურ წარმოდგენებამდე/იდეებამდე, 

ხელოვნება არ აღიქმებოდა, როგორც ბუნების უბრალო იმიტაცია, რეალობის კოპირება, 

არამედ, როგორც საკუთარი შემოქმედებითი რეალობის ქმნა. აღნიშნული  ხდებოდა 

მიმესისის/მიბაძვის, როგორც ხელოვნმების საფუძვლის გაღრმავებული გაგების ფარგლებში, 

რომელშიც, ერთის მხრივ, ხელოვანის და მეორეს მხრივ ბუნების (ხილული სამყაროს) 

შემქმნელი ღვთაების - „დემიურგის“, გარკვეული მსგავსება, იგულისხმებოდა. ამ 

„სასწაულებრივი“ ხასიათის მოვლენის განხორციელებას მიაწერდნენ თავად შემოქმედებით 

აქტს, რომელშიც ხელოვანის ხელით, წარმოსახვაში არსებული ფორმა ერწყმოდა რა 

მხატვრულ მასალას/მატერიას, ამით ინერტულ მასალას - მხატვრულ სახეს სძენდა. 

ყოველივე ეს კი ამ შემოქმედებითი აქტის შედეგში - ხელოვნების ნაწარმოებში/არტეფაქტში 

აისახებოდა. ამის გამო, ხელოვნების ქმნილება, უკვე, არა თუნდაც ძვირფას, მაგრამ „უსულო“ 

ნივთად, არამედ, რაღაც განსხვავებული არსებობის, „სიცოცხლის“ რაღაც ხარისხის მქონე 

საგნად აღიქმებოდა. ამგვარად, იგულისხმება, რომ ხელოვანი, ისე ქმნის ხელოვნების 

ქმნილებას, როგორც ეს თავად ბუნებაში და მასში არსებულ საგნებში, მისი 

შემქნელის/დემიურგის (არისტოტელესთან ღმერთის) ხელით  ხდება. ამის 

გათვალისწინებით, ნათელი უნდა იყოს, ხელოვნებაში მატერიალური და სულიერი 

პრინციპების შერწყმის ფენომენი, რომელიც დამახასიათებელია ხელოვნების ყველა 

სახეობისთვის და ვლინდება მათში, ამა თუ იმ ხარისხით. ეს ხარისხი დამოკიდებულია, არა 

მხოლოდ შინაარსისა და მსი გამოხატვის ძირითად ფორმებზე, რომელიც დამახასიათებელია, 

კონკრეტული ხელოვნების სახეობისთვის, არამედ ისეთ ელემენტარულ ფაქტორზეც, 

როგორიცაა ხელოვნების, ამა თუ იმ დარგის, ძირითადი მხატვრული მასალა; მაგალითად: 

სიტყვა -ლიტერატურაში; ბგერა - მუსიკაში; ფერი (საღებავი) - ფერწერაში; ქვა, ლითონი - 

ქანდაკებაში. ამ ჩამონათვალიდანაც ჩანს, რომ, რადგან სახვითი ხელოვნების მასალა, 

ობიექტურად უფრო ხელშესახებია ლიტერატურის ან მუსიკის მასალასთან შედარებით, ანუ 

მატერიალურობის, ხილულად უფრო მეტ ხარისხს ფლობს, სწორედ ამის გამოა, რომ 

ვიზუალურ ხელოვნებაში, მისი არტეფაქტების ფიგურატიულ ხასიათში, სულიერსა და 

მატერიალურს შორის კავშირი ყველაზე მატერიალიზებული სახით არის წარმოდგენილი და 

ყველაზე მკაფიოდ გამოიხატება სხეულებრივობის ფენომენში. სხეულებრივი ფორმით 

გამოხატული სულიერება, კი, მჭიდრო კავშირშია პლასტიკის კატეგორიასთან, 

პლასტიკურობასთან - როგორც სხეულის აგებულების/კონსტრუქციისა და იმავდროულად 

მისი ხასიათის/შინაგანი ბუნების გამოხატულების ამღნიშვნელ კატეგორიასთან. ანუ, 

პლასტიკურობაში ობიექტის სულიერი სახე, მის სტრუქტურაშია ასახული და ჩვენთვის 

მატერიალიზებულად არის მიოცემული - განხორციელებული ამ სიტყვის პირდაპირი 

მნიშვნელობით. 

     ის, რომ სამყაროს პლასტიკური აღქმა და მისი გადმოცემა იმანენტურია ადამიანისთვის, 

ჩანს, თუნდაც პალეოლითის ხანის ხელოვნების ნიმუშთა დამაჯერებელ პლასტიკაში. იმაზე, 

რომ ობიექტის პლასტიკურობა, მის განსულიერებასთან, მის „ცოცხლად“ აღქმასთან არის 

სიღრმისეულად დაკავშირებული, მეტყველებს ხელოვნების უძველეს ნიმუშთა 

პირველყოფილი მაგიური რიტუალებისთვის გამოყენება, რადგან გამოქვაბულის კედლებზე 

გამოსახულ ცხოველებს, დღესაც, ხშირად ეტყობათ ქვის იარაღებით ნაიარევისა და 



დამწვრობის კვალი. შემდგომშიც, უკვე უძველეს ცივილიზაციათა ხანაში, ხელოვნების 

ნიმუშის პლასტიკური სახის, როგორც მისი სულიერების შემცველისა, ხელოვნების, როგორც 

ბუნების არა უბრალო მიბაძვის/კოპირების, არამედ თავად სიცოცხლის ერთგვარი ფორმით 

ქმნის გაგება (ხაზს ვუსვამ, სწორად - „სიცოცხლის მქმნისა“ და არა მიმბაძვის/იმიტაციის), 

ვლინდება მაგ. ძველ ეგვვიპტურ კულტურაში, რომელშიც მხატვარს მარადისობაში 

გადასვლისთვის და იქ ცხოვრებისთვის პირობების შემქმნელის ფუნქცია ეკისრებოდა; ანუ, 

მხატვრის მიერ დახატული და ნაძერწი საგნები - არტეფაქტები, მარადიული სიცოცხლის 

ატრიბუტებად აღიქმებოდა. სწორედ ეს განაპირობებდა ეგვიპტური ხელოვნების საერთო 

ხასიათს, მასში წარმავალი, დროებითი ელემენტების გამოსახვის ნაკლებობას, 

განზოგადებისა და კანონიკურობის მაღალ ხარისხს. 

    აღსანიშნავია, რომ ბუნებრივ, თუ ხელქმნილ საგანთა პლასტიკურად დამაჯერებლად 

გადმოცემა, პიველყოფილ ხელოვნებაში, ისტორიის მანძილზე, თანაბარი ძალით არ 

ვლინდებოდა. გარკვეულ ეტაპზე, უკვე მეზოლითისა და ნეოლითის პერიოდში, მოხდა 

ხელოვნებაში ბუნებრივი, პლასტიკური, ფიგურატიული ფორმების, დროებითი განდევნა, 

პლასტიკური ხედვის დეგრადაცია, მაგრამ, სამაგიეროდ, გამოსახულების სქემატიზაციამ, 

მისმა ნიშნურმა ხასიათმა, საფუძველი ჩაუყარა გამოსახულების საშუალებით ამბის 

გადმოცემის, „თხრობის“ პრაქტიკას, რამაც მოგვიანებით წარმოშვა იეროგლიფური და 

ლურსმული დამწერლობების პროტოტიპი, ე.წ. პიკტოგრაფიის ანუ ნახატისებური 

დამწერლობის ფორმით. ეს ფაქტი იმაზეც მეტყველებს, რომ პლასტიკურობა, 

ფიგურატივიზმი, უფრო ადრეულია და „თანშობილია“ ადამიანისთვის, ვიდრე თვით 

კომპოზიციური აზროვნებაც კი; რადგან პლასტიკის აღქმით დაჯილდოებული, 

პირველყოფილი ადამიანი, ბუნებრივად ასახავს ცალკეულ ცხოველებს, მაგრამ, ჯერ ვერ 

აერთიანებს მათ გამოსახულებებს, ერთიან კომპოზიციაში, სბრტყეზე, ანუ ვერ ხატავს მათ 

ჯოგად, ვერ გადმოსცემს მაგ. ნადირობის სცენებს და ა.შ.. შემდეგ, ევოლუციის განგებით, 

ხდება ერთის - ბუნებრივი, პლასტიკური ფიგურატიულობის, დროებითი დაკნინების 

ხარჯზე, მეორის - კომპოზიციური აზროვნების უნარის განვითარება და უკვე მოგვიანებით, 

უძველეს ცივილიზაციათა ხელოვნებაში, ადამიანი ახერხებს ხელოვნებისთვის, ამ ორი 

უმნიშვნელოვანესი უნარის შერწყმას. აღსანიშნავია, რომ სწორად ამ პერიოდში, მმართველთა 

კარზე, თუ ტაძრებთან, იქმნება, პირველი სახელოვნებო სკოლები და ხელოვნება, თანდათან, 

პროფესიულ ხასიათს იძენს. 

    შეგვიძლია დავასკვნათ, რომ: ფართო გაგებით, პლასტიურობა არის - მატერიალური 

სხეულის, ბუნებრივი ან ხელოვნური საგნის, ცოცხალი ჭვრეტისთვის, უშუალოდ 

ხელმისაწვდომი,  აგებულება, რომელიც, ამავე დროს, გამოხატავს მისი ხასიათის ძირითად 

მახასიათებლებს. პლასტიკურობა სახვითი ხელოვნების, ისევე როგორც ზოგადად 

ვიზუალური ხელოვნების, ერთ-ერთი ყველაზე მნიშვნელოვანი კატეგორიაა და მას თავისი 

ფესვები პრეისტორიულ ხანაში აქვს, როდესაც ხელოვნება დაიბადა. 

   საერთოდ, სხეულებრივობა პლასტიკურობის ენით მეტყველებს; ობიექტის 

პლასტიკურობა არ არსებობს სივრცეში იმ ადგილის (ტოპოსის) გარეშე, რომელშიც ის 

არის განთავსებული და სადაც სხეული და მისი სივრცე ურთიერთდენადი ფორმით  

არიან მოცემულნი. აღნიშნული ეხება, როგორც სამგანზომილებიან სივრცეში 



მოცემულ გამოსახულებებს, ისე ორგანზომოლებიან ანუ სიბრტყეზე დატანილ 

გამოახულებებს. 
    ობიექტის პლასტიკის მხატვრული ხერხებით გადმოცემისას, ადამიანის, ან ცხოველის 

სხეული იქნება ეს, თუ რომელიმე სხვა ობიექტი, ამოსავალი პრინციპია - მთლიანობიდან 

ნაწილებზე, თანამიმდევრული გადასვლა, აგებულებაში/კპონსტრუქციაში - კერძოს, 

ზოგადის გათვალისწინებით გააზრება, ფიგურის დეტალების, მის წინასწარმოხაზულ 

მთლიანობაში ჩასმა და არა ცალკეული დეტალების შეერთებით, მთელის შეკოწიწების, ფუჭი 

ცდა. რაც შეეხება „წინასწარ მოხაზულობას“, ეს ობიექტთან/მოდელთან მიდგომის 

აპრობირებული ხერხია, ხატვასა და ფერწერაში - სადაც წინნასწრი ნახატი სრულდება, 

ფერით მუშაობის დაწყებამდე. ხატვაში, ეს მიდგომა, იმეორებს ფორმისადმი განზოგადებულ 

და ამავე დროს სახასიათო მიდგომას, რომელიც მრგვალ ქანდაკებაში ბუნებრივად არის 

დამკვიდრებული, როდესაც მოქანდაკე მავრთულის კარკასზე/„ჩონჩხზე“, თიხით  ძერწავს 

სხეულის მთლიან მასწებს, ისე რომ, ჯერ არ უღრმავდება სხეულის ანატომიურ დეტალებს, 

მაგრამ. ამავე დროს, არც ძირითად ხასიათს უკარგაცს სხეულს, თავიდანვე ესწრაფის 

მიუახლოვდეს მის პროპორციებს და მოძრაობას (რუსულად მუშაობის ამ ეტაპს - 

„ბალვანკის“ შესრულება ეწოდება). ასე ნახატშიც, სიბრტყეზე, უნდა მოვხაზოთ სხეული - 

ჯერ ზოგადად, მაგრამ კომპოზიციურად სწორად განლაგებული; მისი პოზისთვის 

დამახასიათებელი მოძრაობით; ძირითადი პროპორციების (თავი ტანში, თავი - მხრებთან, 

ტორსი ფეხაბთან ბუნებრივთან მიახლოებელი თანაფარდობით) და ამის შემდეგ, თანდათან, 

გადავიდეთ ფორმების, ანატომიურად  დაზუსტებაზე და დამუშავებაზე.  

 

 

საშინაო დავალება: თეორიული ნაწილი: დაწერეთ რეფერატი - რა აარის პლასტიკა, რა 

იგულისხმება პლასტიკურობისა ცნებაში და როგორ მიმართებაშია ის რეალობასთან. 

პრაქტიკული ნაწილი: ქვემოთ მოყვანილი ნიმუშები, მოკლედ გადმოსცემს ობიექტის 

პლასტიკის აღქმას პირველყოფილ ხელოვნებაში. როგორც აღინიშნა ლექციაში ის, 

ძირითადად ორმხრივია - ფიგურატიული და ნიშნური/სქემატური. შეასრულეთ ორი ესკიზი, 

თემა თავად შეარჩიათ. თქვენს მიერ შესრულებულ ორ ესკიზში ასახეთ ეს (ერთი და იგივე) 

თემა -  ერთში ფიგურატიულად, ბუნებრივი პლასტიკით გადმოეცით სათქმელი, ხოლო 

მეორეში, კი, უფრო სქემატურად, ნიშნურ - სიმბოლურად.  

დამატებით მოცემულია, რადგან ლექციაში ამ თემას მოკლედ შევეხეთ, ძველეგვიპტური 

კედლის მხატვრობის ნიმუში და მიქელანჯელოს ჩანახატების რეპროდუქცია, როგორც 

ნახატში პლასტიკური აზროვნების მაღალი დონის ნიმუში. 

 



 

4 ლექცია, თემა: პლასტიკურობის კატეგორიის მნიშვნელობა სახვითი ხელოვნებისთვის, მისი 

წარმოშობისა და განვითარების ასპექტები. პალეოლითური, ე.წ. გამოქვაბულის ფერწერა, 

ხარი. 

 

 

 

 

 

4 ლექცია, თემა: პლასტიკურობის კატეგორიის მნიშვნელობა სახვითი ხელოვნებისთვის, მისი 

წარმოშობისა და განვითარების ასპექტები. პალეოლითური, ე.წ. გამოქვაბულის ფერწერა. 

 



 

4 ლექცია, თემა: პლასტიკურობის კატეგორიის მნიშვნელობა სახვითი ხელოვნებისთვის, მისი 

წარმოშობისა და განვითარების ასპექტები. პალეოლითური, ე.წ. გამოქვაბულის ფერწერა, 

მარტორქები. 

 

 

4 ლექცია, თემა: პლასტიკურობის კატეგორიის მნიშვნელობა სახვითი ხელოვნებისთვის, მისი 

წარმოშობისა და განვითარების ასპექტები. პალეოლითური რელიეფი, ცხენის თავი. 

 



 

4 ლექცია, თემა: პლასტიკურობის კატეგორიის მნიშვნელობა სახვითი ხელოვნებისთვის, მისი 

წარმოშობისა და განვითარების ასპექტები. პიკტოგრაფია, ნადირობა. 

 

 

4 ლექცია, თემა: პლასტიკურობის კატეგორიის მნიშვნელობა სახვითი ხელოვნებისთვის, მისი 

წარმოშობისა და განვითარების ასპექტები. პიკტოგრაფია/პეტროგლიფი ანუ გამოსახულება 

კლდეზე, ცხენოსნის ნადირობა. 

 



 

4 ლექცია, თემა პლასტიკურობის კატეგორიის მნიშვნელობა სახვითი ხელოვნებისთვის, მისი 

წარმოშობისა და განვითარების ასპექტები. ძვ. ეგვიპტე, სამარხის კედლის მოხატულობა. 

 



 



4 ლექცია, თემა: პლასტკიურობის კატეგორიის მნიშვნელობა სახვითი ხელოვნებისთვის, მისი 

წარმოშობისა და განვითარების ასპექტები. მიქელანჯელო, ჩანახატები. 

 

 

 

 

 

 



   დოქტ. ვლადიმერ ასათიანი  

   საგანი, ფიგურატიული პლასტიკის სტილიზაცია (ხატვა, ფერწერა).  

   საგანი, ჟანრული, ფიგურატიული კომპოზიციის მოდელის პლასტიკა (საესკიზო 

სავარჯიშოები”).  

   ლექცია V,  

    თემა: მოდელის  პლასტიკის ათლეტური ხასიათი, როგორც სასწავლო ნიმუში უახლესი 

დროის სახვით ხელოვნებაში. 

 

   ადამიანის ათლეტური აღნაგობა უძველესი დროიდან იზიდავდა მხატვრებს, როგორც 

სასურველი მოდელი, მათი ოსტატობის განვითარებისთვის. განსაკუთრებით გამოირჩევა 

ამით ანტიკური, კლასიკური ბერძნული ხელოვნება. უახლეს დროის ხელოვნებაში, უკვე 

არტ-დეკოს მხატვრობაში (არტ-დეკო მე-20 საუკუნის ოციანი-ოცდაათიანი წლების 

მხატვრული მიმართულება) ათლეტური აღნაგობის ადამიანის, სტილიზებული ფიგურის 

გადმოცემა, საკმაოდ მნიშვნელოვან ადგილს იკავებდა; ეს სტილიზაცია ხდებოდა ადამიანის 

სხეულის ანატომიურ ფორმათა განზოგადების და ამავე დროს მათი პლასტიკურად 

ხაზგასმისა და აქცენტირების გზით. შემდგომში, ათლეტური აღნაგობის, ე.წ. „სპორტული“ 

ადამიანის გამოსახვამ, სოციალისტური რეალიზმისა და ნაციონალ-სოციალისტური 

მიმართულების ხელოვნებაში, ერთგვარი კულტის სახეც კი მიიღო. ეს მოსალოდნელიც იყო, 

რადგან ისტორიულად, ეს დიდი სოციალურ-პოლიტიკური ძვრებისა და ამავე დროს 

ოლიმპიური მოძრაობის აღზევების, ახალგაზრდობაში სპორტული, თუ თავდაცვისთვის 

მზადების, „ბრძოლისა და გამარჯვების“  იდეალთა პროპაგანდის ხანა იყო.  

    ახალგაზრდა ადამიანების სპორტული, სიცოცხლის ხალისით აღსავსე ფიგურები, 

რომლებიც არა მარტო ვარჯიშის, არამედ მუშაობის, სწავლის, თუ დასვენების პროცესში 

მყოფნი გამოისახებოდნენ,  მოწოდებული იყო ოპტიმიზმით აღევსოთ მნახველები, 

პროგრესისადმი სწრაფვის სურვილი დაემკვიდრებინათ საზოგადოებაში. სხვა საქმეა, თუ 

როგოგორ ესმოდათ იმდროინდელ სოციალ - პოლიტიკური მიმართულებების 

წარმომადგენლებს პროგრესი. ისტორიიდან ვიცით, რომ ხშირად უკუღმართად და 

არაჰუმანისტურად. იმ პროპაგანდისტული მიზნების მიუხედავად, რომელსაც ასეთი 

ხელოვნება ემსახურებოდა, მთელი რიგი მხატვრების შემოქმედებაში, ამ ხასიათის, 

პლასტიკურმა ცდებმა, მხატვრულად დამაჯერებელი და ორიგინალური შედეგი გამოიღო. 

აღნიშნული მიდგომით, მაგ. გამოირჩევა, ცნობილი, საბჭოთა, რუსი მხატვარი ალექსანდრ 

დეინეკა; გერმანელი, მართალია ნაცისტებთან დაკავშიტებული, მაგრამ ნიჭიერი მოქანდაკე 

არნო ბრეკერი და სხვ. 

     ოდითგანვე, ხელოვნებაში - ათლეტური ფიგურის პლასტიკის გადმოცემა, პრაქტიკული 

მუშაობის პროცესში, მოითხოვს და ეხმარება ფიგურის აგების  შესრულების ეტაპების უკეთ 

გააზრებას, მათი თანამიმდევრობის შესწავლასა და დაცვას. ეს მეთოდი, ნებისმიერი 

ხასიათის სხეულის აგებისთვის არის გამოსადეგი და აუცილებელიც, უბრალოდ, ათლეტური 



ხასიათის ფიგურის პლასტიკას, იმთავითვე ახასიათებს ის შეკრულობა, 

„არადანაწევრებულობა“, რომლის განმაზოგადებული ჩავლებითაც იწყება ნებისმიერი 

ნახატი და რაც წარმოადგენს ხატვის დაწყებით, მაგრამ უმნიშვნელოვანეს ეტაპს. ანუ, 

ხელოვანის თვალი, ამ შემთხვევაში, ეჩვევა ყურადღების კონცენტრაციას მთლიანზე, დროზე 

ადრე, არ გარბის შედარებით მცირე დეტალებისკენ და შემდეგაც, უკვე, მუშაობის 

დამასრულებელ სტადიაშიც, ნახატის დეტალიზაციისას, არ არღვევს მთლიანობის გრძნობას, 

ფერწერული, თუ გრაფიკული ნამუშევრის ფორმის დეტალურად დამუშვებულ, მაგრამ 

შეკრულ სახეს. 

    ხატვის პროცესში, ფიგურის პირველადი მონახაზი, მისი მონიშვნა სასურათე სიბრტყეზე, 

უნდა იყოს რა განზოგადებული - რაც ნიშნავს, რომ მხატვარი იწყებს ხატვას შტრიხების 

ზედმეტი აქცენტაციის გარეშე, ანუ, როდესაც ის თავიდანვე, შეცდომით ცდილობს გარე 

კონტურით გადმოსცეს ფიგურის სხეულის, შედარებით მცირე ანატომიური დეტალები, მისი 

სახის ნაკვთები - ამავე დროს, ასეთი (ანატომიური დეტალიზაციის გარეშე) საწყისი 

განზოგადება გულისხმობს, რომ ნახატი თავიდანვე უნდა შეესაბამებოდეს მოდელის 

ძირითადი ფორმების პლასტიკასა და მოძრაობის ხასიათს. ანუ, ნახატის დაწყებისას, არ 

უნდა მოხდეს ფორმების გადაჭარბებული გამარტივება და განზოგადება, რაც მათ 

გარკვეული, გეომეტრიული ფიგურების (მართკუთხედები, ოვალები და ა.შ.) სახეს 

მიანიჭებს. აქ საუბარია სტუდიური მოცემულობისა და აკადემიური ნახატის შესრულებაზე, 

რომელიც საფუძვლად უდევს შემდგომში, ნებისმიერი, სტილიზებული გამოსახულების 

შექმნას. მაგ. კუბიზმის, ერთ-ერთი ფუძემდებელი პიკასო, სიყმაწვილიდან უზადოდ 

ფლობდა ტრადიციული, აკადემიური, „კონსტრუქციული“ ნახატის უნარჩვევებს, რამაც მას 

სტილიზაციის დამაჯერებელი ექსპერიმენტებისკენ გაუხსნა გზა თავის შემოქმედებაში. 

   სტლიზაცია, რომელსაც არ აქვს მყარი, აკადემიური საფუძველი, ცუდი გაგებით 

პრიმიტიული და მხატვრულად არადამაჯერებელია. მხოლოდ ერთეულ, გენიალურ 

პრიმიტივებს, ე.წ. დიდ, ნაივურ მხატვრებს, მაგ. როგორიც ფიროსმანი, მებაჟე რუსო და სხვ. 

იყვნენ, ხვდად წილად ღირებული მხატვრული მემკვიდრეობის შეექმნა, აკდემიური ხატვის 

საფუძვლების დაუფლების გარეშე. ხელოვნების განვითარების მრავალსაუკუნოვანი გზა კი, 

გამოცდილების გაცილებით უფრო ფართო სპექტრს გვთავაზობს. 

 

საშინაო დავალება: თეორიული ნაწილი. დაწერეთ რეფერატი - რომელშიც განიხილავთ 

ლექციის ძირითად დებულებებს. 

პრაქტიკული ნაწილი, ¼ ფორმატზე, ფანქრით შეასრულეთ ქვემოთ მოცემული ადამიანის 

ფიგურის ხატვის ოთხივე სტადიის ასლი. 

შეასრულეთ ფერში (აკვარელი, გუაში ან აკრილი) ა. დეინეკას ქალი საბანაო კოსტუმში ასლი. 

 

 



 

5 ლექ. ფიგურატიული პლასტიკის სტილიზაცია (ხატვა, ფერწერა).  

ჟანრული, ფიგურატიული კომპოზიციის მოდელის პლასტიკა (საესკიზო სავარჯიშოები”).  

ადამიანის ფიგურის ხატვის ოთხი სტადიის ნიმუში. აქ არ არის მოყვანილი ნახატის 

დაწყების პირველი სტადია, რომელშიც ფიგურის კიდევ უფრო ზოგადი მონახაზი 

სრულდება, ხშირად, აგების ღერძების გამოყენების გარეშეც. 

 



 

5 ლექ. ფიგურატიული პლასტიკის სტილიზაცია (ხატვა, ფერწერა).  

ჟანრული, ფიგურატიული კომპოზიციის მოდელის პლასტიკა (საესკიზო სავარჯიშოები”). 

არტ-დეკოს სტილის მხატვრობა, ქალიშვილის ფიგურა.  

 

 

 



 

5 ლექ. ფიგურატიული პლასტიკის სტილიზაცია (ხატვა, ფერწერა).  

ჟანრული, ფიგურატიული კომპოზიციის მოდელის პლასტიკა (საესკიზო სავარჯიშოები”).  

ა. დეინეკა, ქალი საბანაო კოსტუმში. 

 

 



 

5 ლექ. ფიგურატიული პლასტიკის სტილიზაცია (ხატვა, ფერწერა).  

ჟანრული, ფიგურატიული კომპოზიციის მოდელის პლასტიკა (საესკიზო სავარჯიშოები”).  

 ა. დეინეკა, სპორტსმენი გოგონები მდინარეში ბანაობის შემდეგ. 

 



       დოქტ. ვლადიმერ ასათიანი  

       საგანი, ფიგურატიული პლასტიკის სტილიზაცია (ხატვა, ფერწერა).  

       საგანი, ჟანრული, ფიგურატიული კომპოზიციის მოდელის პლასტიკა (საესკიზო 

სავარჯიშოები”).  

       ლექცია VI,  

        თემა: მოდელის პლასტიკის ექსპრესიული ხასიათი, როგორც ჟანრულ კომპოზიციაში 

სტილზაციისა და მძაფრი ეფექტის შემოტანის საშუალება. 

 

    ფიგურის პლასტიკის ექსპრესიულობა, სხვადასხვა ხარისხით ყოველთვის ახასითებდა 

გამოსახულებას, ფერწერაში, ნახატში, თუ ქანდაკებაში. იყო ხელოვნების ისტორიაში 

ეპოქები, როდესაც პლასტიკის ექსპრესიული, ხაზგასმული დინამიზმი და მოძრაობის 

სიმძაფრე განსაკუთრებულ ჟღერადობას იძენდა; მაგ. ელინიზმის ეპოქის ხელოვნება, მაღალი 

აღორძინება, მანერიზმი, ბაროკო. უახლესი დროის ხელოვნებაში პლასტიკური ფორმის 

აღნიშნულმა ხასიათმა, განსაკუთრებული ძალით იჩინა თავი იმპრესიონიტებისა და 

პოსტიმპრესიონისტების ხელოვნებაში; განსაკუთრებით, კი იმპრესიონისტ ედგარ დეგას, 

მოქანდაკე ოგიუსტ როდენის და პოსტიმპრესიონისტ ანრი დე ტულუზ-ლოტრეკის 

ხელოვნებაში. მათ ნაწარმოებებში თავად, ფიგურის ფორმის აგებულება, მოძრაობის მკვეთრი 

ხასიათი, სპეციფიკური ჟესტი და უბრალოდ დგომაც, ავლენს მოდელის ბუნების, მისი 

საქმიანობის  ხასიათისა და ცხოვრებისეული ბედის ნიშნებსაც კი. ცხადია, რომ ასეთი 

მხატვრული მიდგომა საინტერესოს ხდის კომპოზიციას, მაშინაც, როდესაც მისი სიუჟეტი 

მარტივია და ფიგურები არ არიან გამოსახულნი ჟანრობრივად მნიშვნელოვან, შინაარსულად 

რთულ/გადატვირთულ გარემოში. ეს საშუალებას აძლევს მხატვარს დააინტერესოს 

მნახველი, ჩვეულებრივი, ყოფითი სიტუაციებით, მათი, თითქოსდა უმნიშვნელო 

ფრაგმენტებითაც კი, და ამის მიუხედავად მიანიჭოს გამოსახულებას მნიშვნელოვანი 

ხასიათი, დაატყვევოს მნახველი ყოფის უბრალო, ყოველდღიურ გამოვლინებათა 

მომაჯადოებელი ძალით. 

   ზემოხსენებული, მხატვრული მიდგომა ითხოვს პლასტიკურობის გრძნობის გამახვილებას, 

ანუ ფიგურის აგების კლასიკური წესების ცოდნისა და მათი შემოქმედებითად გამოყენების 

პარალელურად, თავიდანვე, ფიგურის პლასტიკის ყველაზე სახასიათო მომენტების 

ჩავლებასა და გარკვეულ აქცენტირებას (გამახვილებას) და არა უტრირებას (გადაჭარბებას). 

რადგან, მოდელის ფორმისთვის სახასიათოს გამახვილება, არ უნდა გადადიოდეს 

კარიკატურულობაში, გროტესკში. ასეთი მიდგომისას გამოსახულება ინარჩუნებს ბუნებრივ 

ფორმას, რეალისტურ ხასიათს, მაგრამ ამავე დაროს, უფრო ექსპრესიული, მეტყველი ხდება. 

ეს  ამოცანა, საკმაოდ სათუთი შესსასრულებელია და მოითხოვს მხატვრისგან თავისუფალ 

მიდგომასაც და ამვე დროს, დახვეწილ გემოვნებასაც. 

    უნდა ითქვას, რომ უახლესი დროის  ხელოვნებაში,  ასეთი მიდგომის წინამორბედად, 

დიდი, ესპანელი მხატვარი - ფრანსისკო გოია უნდა მივიჩნიოთ. მის ფერწერაში,  



მრავალრიცხოვანი ფიგურები გამოირჩევიან ბუნებრივობით, რეალისტურობით და ამავე 

დროს, ექსპრესიულობითა და დინამიზმით; თითქოსდა, სპეციფიკურ - ესპანურ 

ტემპერამენტს გამოასხივებენ, მაშინაც, როდესაც სურათის კომპოზიცია რთული და 

შინაარსულად დრამატულია და მაშინაც, როდესაც ადგილი აქვს ცალკეული, ფიგურის 

გამოსახვას, ყოველგვარი სიუჟეტური მოცულობისა და შინაარსული დარამატიზმის გარეშე - 

პორტრეტი იქნება ეს, თუ ცალკე აღებული სახასიათო ფიგურა, ეტიუდი, თუ ჩანახატი. 

    დაბლა გიჩვენებთ, რამდენიმე მაგალითს ზემოხსენებული მხატვრების - სურათების 

მოდელთა პლასტიკის ექსპრესიული მანერის საილუსტრაციოდ.  

 

საშინაო დავალება:  

საბაკალავრო პოგრამისთვის - დახატეთ ქვემოთ მოცემული ნამუშევრებიდან, ერთერთის 

ასლი, აკვარელის, გუაშის ან აკრილის ფერებით. დაწერეთ, რეფერატი-ანოტაცია (ჩაატარეთ 

ამ ნამუშევრის ფორმის ანალიზი იმ დებულებების გამოყენებით, რომლებიც ლექციაშია 

მოცემული). 

 

სამაგისტრო პროგრამისთვის - დახატეთ ქვემოთ მოცემული ნამუშევრების პლასტიკური 

ხასიათის გავლენით ფიგურა, ან ფიგურათა კომპოზიციური ჯგუფი. ესკიზი უმჯობესია 

შესრულდეს ფერში; 1/8 ან ¼ ფორმატზე. დაწერეთ, რეფერატი, რამდენიმე თქვენს მიერ 

მოძიებული მაგალითის მოშველიებით, (საკუთარი ესკიზის ანოტაციაში ჩაატარეთ თქვენი 

ნამუშევრის ფორმის ანალიზი, იმ დებულებების გამოყენებით, რომლებიც ლექციაშია 

მოცემული). 

 



 

6 ლექ. ფიგურატიული პლასტიკის სტილიზაცია. 

ჟანრული, ფიგურატიული კომპოზიციის მოდელის პლასტიკა.  

ფ. გოია, გოგონა დოქით. 



 

6 ლექ. ფიგურატიული პლასტიკის სტილიზაცია.  

ჟანრული, ფიგურატიული კომპოზიციის მოდელის პლასტიკა,  

ფ. გოია, პატრიოტების დახვრეტა. 

 



 

6 ლექ. ფიგურატიული პლასტიკის სტილიზაცია.  

ჟანრული, ფიგურატიული კომპოზიციის მოდელის პლასტიკა. ფ გოია, პორტრეტი. 



 

6 ლექ. ფიგურატიული პლასტიკის სტილიზაცია.  

ჟანრული, ფიგურატიული კომპოზიციის მოდელის პლასტიკა.  

ე. დეგა, ცისფერი ბალერინები. 

 



6 ლექ. ფიგურატიული პლასტიკის სტილიზაცია. ჟანრული, ფიგურატიული კომპოზიციის 

მოდელის პლასტიკა. ე. დეგა, ტანცკლასში. 



 

6 ლექ. ფიგურატიული პლასტიკის სტილიზაცია.  

ჟანრული, ფიგურატიული კომპოზიციის მოდელის პლასტიკა.  

ე. დეგა, ბალერინა. 

